
Oqaluuserisassat pillugit nassuiaat. 

(Inatsisartut Siulittaasoqarfiat) 

 

Naalakkersuisut qinnuteqarput oqaluuserisassani immikkoortup 80-p, Kalaallit Nunaanni 

eqqartuussisarnermik inatsisip allannguutaa pillugu inatsisip (Kalaallit Nunaanni najukkani 

eqqartuussiviit assigisaasalu allannguutaat) atuutilersinnissaanut Kalaallit Nunaanni 

Namminersorlutik Oqartussat oqaaseqaateqarnissaanik Inatsisartut aalajangiiffigisassaattut 

siunnersuutip oqaluuserineqarfissaata nuunneqarnissaanik. Immikkoortoq pineqartoq ulloq 25. 

oktober aappassaaneerneqartussaagaluarpoq. Siunnersuutigineqarpoq immikkoortoq 80 ulloq 11. 

oktober aappassaaneerneqassasoq. 

 

Naalakkersuisut qinnuteqarput immikkoortut uku ataatsimut oqaluuserine-qarnissaannik: 

 

Imm. 110 Uunga siunnersuut: Suliniutini angisuuni illuliortiternernik sanaartornernillu suliassat 

pillugit Inatsisartut inatsisaat nr. xx, xx. xx 2012-imeersoq, 

 

Imm. 111 Uunga siunnersuut: Inuussutissarsiummik ingerlataqarneq pillugu Inatsisartut inatsisaat. 

(inuussutissarsiummik ingerlataqarnermut inatsit), aamma 

 

Imm. 113 Sinaakkutissatut atugassiinerit piumasaqaatillu makku aallaavigalugit Maniitsup eqqaani 

erngup nukissiornermik tunngaveqarluni aluminiumik suliniumut tunngatillugu Alcoa Inc.-imik 

oqaloqatiginninnernik nassitsinissamut Naalakkersuisut pisinnaatitaanissaat pillugu Inatsisartunit 

aalajangiussissutissamut siunnersuut: 

 

1. Piginnittuuneq: Naalakkersuisut akuersissuteqarnermik ilusiliaviusoq aallaavigalugu Maniitsup 

eqqaani aluminiumik suliniummik suliaqaqqissapput. 

2. Sanaartornermut aningaasaliinerit: ”Kalaallit Nunaanni sulianik angisoorsuarnik 

inuussutissarsiutitigut suliniutit piviusunngortinnissaannut sinaakkutissatut piumasaqaatit pillugit 

nassuiaat”-mi sanaartornissamik aningaasaliissutitut nassuiarneqartunik Qeqqata Kommunianik 

suleqateqarlutik Naalakkersuisut aningaasa-liissutissanik pissarsianiassasut. 
3. Erngup nukissiornermut inatsisaasumik allannguineq: UPA 2013-imi erngup nukissiornermik 

inatsimmut allannguutissatut siunnersuut Naalakkersuisut saqqummiutissavaat, tassani 

akuersissuteqarnermik piginnittumut maannakkut ukiunut 40-nut taarsiullugu akuersissuteqarfiusup 

siulliup ukiut 60-it tikillugit sivisussuseqartitsilersoqarlunilu suli ukiunik 20-nik 

sivitsuisinnaasoqassalluni. 

4. Tamanit atugaasutut pilersuisoqarfimmut sinneqartoorutaasumik innaalla-gissamik 

tunisineq: Aluminiumik suliniummut atatillugu erngup nukissiorfiit ingerlanneqarnerinut 

akuersissummi tamanit atugaasutut pilersuisoqarfimmut innaallagissamik tunisineq akuersissummik 

pigisaqartumut peqqussutaasinnaannginnera aalajangersarneqarsinnaavoq, taamaallaalli nammineq 

piumassuserisaq naapertorlugu isumaqatigiissutigineqarsinnaalluni. 

5. Akileraartarnermik inatsisilianik aamma erngup nukissiornermut inatsim-mik 

allannguinerit: Aatsitassarsiornermut inatsit naapertorlugu akuersissutinut tunniunneqartunut 

maannakkut pisartutuulli assingusumik erngup nukissiornermut inatsit naapertorlugu 

akuersissutinut tunniunenqartuni ingerlatseqatigiiffinnut akileraarusiisarnermik taarsiisussamik 

minnerpaamik assingusumik annertussuseqartitamik akiliuteqartarnerup 

aalajangersaavigisinnaanissaa siunertaralugu periarfissiiniarlutik akileraartarnermik inatsisilianik 

aamma erngup nukissiornermut inatsimmik allannguuteqarnissamut Naalakkersuisut UPA 2013-imi 

siunnersuummik saqqummiussaqassapput. Suliniut sanaartornerup nalaani naqissusiinikkut 

akitsuusersorneqassanngilaq. 



Siulittaasoqarfiup nalilerpaa taamaallaat immikkoortut 110 aamma 113 ataatsimut 

oqaluuserineqartariaqartut, taamaalilluni immikkoortut taakku marluk siuller-

miigassanngortinneqassallutik ulloq 18. oktober, ulloq 13. november aappassaaneerneqarlutik 

ullorlu 20. november pingajussaaneerneqarlutik. 

 

Imm. 111-ip oqaluuserineqarfissaatut nalunaarutaareersut allanguuteqanngillat. 

 

Naalakkersuisut immikkoortumik nutaamik oqaluuserisassanut ilanngussiniarlutik 

nalunaaruteqarput, tassa immikkoortoq 27, Kalaallit Nunata nunani avannarlerni 

ingerlaqqiffiusumik Ilinniartitaanernut isersinnaanermut tunngasumik isumaqatigiissummik 

akuersissuteqarnera pillugu Inatsisartut aalajangiiffigisassaattut siunnersuut. 

Siunnersuutigineqarpoq immikkoortoq 27 ulloq 23. oktober siullermeerneqassasoq ulloq 15. 

november aappassaaneerneqarluni. 

 

Naalakkersuisut oqaluuserisassani immikkoortoq 88, Kalaallit Nunaannut, Kalaallit Nunaanniit 

aamma Kalaallit Nunaanni nassiussanik imaatigut assartuussineq pillugu Inatsisartut peqqussutaata 

allanngortinneqarnissaanik Inatsisartut inatsisissaannut nr. xx, xx. xxxx 2012-imeersumut 

siunnersuut, tunuartippaat. Immikkoortoq pineqartoq ulloq 23. oktober 

siullermeerneqartussaagaluarpoq ulloq 14. november aappassaa-neerneqarluni kiisalu ulloq 20. 

november pingajussaaneerneqarluni. 

 

Siunnersuuteqartoq Ruth Heilmann oqaluuserisassani immikkoortoq 26, Nunatsinni Angajoqqaat 

Oqartussaaffiisa annertunerulernissaat ersarinnerulernissaallu anguniarlugu "Angajoqqaat 

Peqatigiiffiannik" taaneqartumik Atuarfitsialammi inatsisip § 40-41-42-p Atuarfiup siulersuisuinut 

inatsimmut ilanngussinissaq pillugu apeqquteqaat aallaavigalugu oqallisigineqarnissaannik 

siunnersuut, tunuartippaa. Immikkoortoq pineqartoq ulloq 27. november 

oqaluuserineqartussaagaluarpoq. 

 

Piffissami ullumi oktobarip qulingiluaaniit aqqarnat ilanngullugu Inatsisartuni ilaasortat Olga P. 

Berthelsen, Inuit Ataqatigiit aamma Akitsinnguaq Olsen, Siumut kiisalu Doris Jakobsen, Siumut 

aamma Kuupik V. Kleist, Inuit Ataqatigiit ullumi ataatsimiinnermi taasisarnerit pillugit 

isumaqatigiissuteqarput. 


